
1597 മത മഹാരാജശ്രീ വടക്കെ അധികാരി ഇഷ്ടിവിൻ സാഹെവ അവർകളുടെ
 സന്നിധാനത്തെക്ക ബൊധിപ്പിപ്പാൻ തലച്ചെരിയിന്ന സാഹെവ അവർകള കൽപ്പിച്ച
 അയച്ചെവാളപ്പരായരുക്ക ഇരിവയിനാട്ടകര്യാട്ടഉളെള്ള കുടിയാന്മാർക്ക ഉളെള്ളസങ്കടങ്ങൾ
 എഴുതിയത. 970തിൽ നമ്പ്യാന്മാർക്ക കൊമ്പിഞ്ഞിയിന്ന നാട സമ്മതിച്ചതിന്റെ ശെഷം
 72 ഓളം എടവലം എടുക്കുംപ്രകാരം നികിതികൊടുത്ത പുക്കുവാറ വാങ്ങി 973 മതിൽ
 ചുണ്ടങ്ങാപ്പൊയിലിൽ കുഞ്ഞിപ്പൊക്കറ കല്പിച്ച അയച്ചതിന്റെശെഷം 972 മതിൽ
 നികിതി കൊടുത്ത പുക്കുവാറ വാങ്ങിയ നികിതിക്ക പത്ത പണത്തിന ഒരു പണം എന്ന
 കണ്ട കുഞ്ഞിപ്പൊക്കറ വാങ്ങുകെയും ചെയ്തു. 973 മതിലും ആയതപ്രകാരം തന്നെ
 വാങ്ങുകയും ചെയ്തു. 974 മതിൽ പറമ്പത്തെ നികിതിക്കും കണ്ടത്തിന്റെ നികിതിക്കും
 പത്തിന ആറ് കണ്ടൻ പണം കൊടുക്കണ്ടിയതിന 16 1/4  24 പണം എന്റെ ഞാങ്ങളൊട
 വാങ്ങി. ശെഷം ഞാങ്ങൾ നികിതി കൊടുക്കുന്നെ പറമ്പത്തിന്ന ഉളെള്ള പിലാവും മാവും
 മുറിച്ചുകൊണ്ട പൊകയും ചെയ്യുന്നു. അത കടത്തുവായൻ ഞാങ്ങൾ നികിതി
 കൊടുക്കണ്ടിയ പറമ്പത്തും കണ്ടത്തിലും പണി എടുക്കുന്നെ തീയ്യാറ പിടിച്ചി
 അവലകൊണ്ട മരം കടത്തിച്ച അവലിക്ക കൂലി കൊടുക്കായിക്കൊണ്ട ഞാങ്ങൾ
 കൊടുക്കെയും ചെയ്തു. ഇപ്രകാരം അവല നശിപ്പിക്കകൊണ്ട തീയ്യറചുരുക്കം ഇവിടന്നു
 നാടകടന്ന പൊകയും ചെയ്തു. ഇപ്രകാരം ആയാൽ ഞാങ്ങൾക്ക അവന്റെ കയിൽ
 പണ്ടാരത്തിലെ അച്ചും പൊന്നും എടുത്ത കൊടുത്തൊള്ളുവാൻ വലിയെ സങ്കിടം തന്നെ
 എന്നും പലെ സങ്കടം കെൾപ്പിക്കുവാൻ ഉണ്ട. എന്നാൽ കൊല്ലം 975 മത വൃശ്ചികമാസം
 19 നു എഴുതിയത. തായ്പീടികയിൽപക്കി പുതിച്ചെരി കുഞ്ഞിക്കുട്ടിനെല്ലൊളികുംകെൻ
 നമ്പ്യാറ കൊട്ടാരത്തെ ക്കണ്ണുകുർപ്പ ചെറിയ ചക്രംമ്മണ്ട തടത്തില മമ്മി അറിവിലത്ത
 അസ്സൻകുട്ടി ചക്ക ചടെയൻ വയിത്തിയറ മുസ്സായൻ പുസ്തകത്തിൽ പെർത്തത. ധനു
 മാസം 7 നു ഇങ്കിരെസ്സകൊല്ലം 1799 മത ദെശെമ്പ്രമാസം 19 നു ഒല ധനു 8നു ദെശെമ്പ്ര
 20 നു പെർപ്പാക്കി കൊടുത്തത.

1598 മത മഹാരാജശ്രീ വടക്കെ അധികാരി ജിംസ്സ ഇഷ്ടിവിൻ സായ്പ അവർകളുടെ
 സന്നിധാനത്തിങ്കലെക്ക ബൊധിപ്പിപ്പാൻ കാര്യാട്ട പാലൊളി അമ്മന്റെ
 പ്രൊർത്തിക്കാരൻ ചുണ്ടങ്ങാപ്പൊയിലിൽ കുഞ്ഞിപ്പൊക്കറ എഴുതിയ്യാ അരജി. ഞാൻ
 കര്യാട്ടന്ന അടിയൊടി കുഞ്ഞിക്കുട്ടീന്റെ ജന്മം താളിക്കണ്ടിലെ പറമ്പത്തന്ന അവെൻ
 എനക്ക സമ്മതിച്ചി അനുഭം ഇല്ലാതെ പിലാവ -1 ഞാൻ വാങ്ങുകയും ചെയ്തു. കൂട
 കാനപ്പത്തിച്ചി ഉണിച്ചാമെന്റെ ജെന്മം വിലാട്ടിയത്തെ പറമ്പത്തന്നെ ചാലെയാടൻ
 കുംകെൻ ചൊതിച്ച സമ്മതിപ്പിച്ചി അനുഭം ഇല്ലാതെ പിലാവ - 1 ഞാൻ വാങ്ങുകയും
 ചെയ്തു. കൂട പൊറ്റെരികെളുപ്പന്റെ ജെന്മം കൊളങ്ങര കണ്ടീലെ പറമ്പത്തന്ന അവൻ
 എനക്ക സമ്മദിച്ചി അനുഭം ഇല്ലാതെ പിലാവ - 1 ഞാൻ വാങ്ങുകയും ചെയ്തു. കൂട
 നെല്ലൊളി കുങ്കെൻ നമ്പ്യാറെ ജെന്മം മചെലെന്റെ കണ്ടീലെപറമ്പത്തന്ന അവൻ എനക്ക
 സമ്മതിച്ച അനുഭം ഇല്ലാതെ പിലാവ -1 ഞാൻ വാങ്ങുകയും ചെയ്തു. കൂട പാലൊളി
 അമെന്റെ ജെന്മം ക്കട്ടവണ്ടീന്നും ഒറ്റപ്പൊരക്കുന്നും അമ്മ സമ്മതിച്ചി അനുഭം ഇല്ലാതെ
 പിലാവ - 2 ഞാൻ വാങ്ങുകയും ചെയ്തു. മാവ- 1 കുട പൊറാലെ മമ്മീന്റെ ജെന്മം
 പൊറാലെ പറമ്പത്തന്ന അവൻ എനക്ക സമ്മതിച്ചി, മാവ-1 ഞാൻ വാങ്ങുകയും ചെയ്തു.
 ശെഷം അമ്മാവിന്റെ വിറക കടത്തുവാനായിട്ട ഞാൻ കുടിയാന്മാരൊട പറഞ്ഞിട്ട
 ചെലെ കുടിയാന്മാര ഓരൊരെ തീയ്യറ അയച്ചി, ആ വിറക ഞാൻ കടത്തിക്കയും
 ചെയ്തു. ആ തിയ്യറക്ക കൂലി ഞാങ്ങൾ തന്നെ കൊടുക്കാമെന്ന ചെല്ലിട്ടു ഞാൻ തന്നെ

